ՀԻՄՆԱՎՈՐՈՒՄ
“2013 թվականի ընթացքում ըստ ջրօգտագործողների ընկերությունների պետական ֆինանսական աջակցության չափաքանակները հաստատելու մասին” Հայաստանի Հանրապետության կառավարության որոշման նախագծի ընդունման 
Անհրաժեշտությունը` Հայաստանի Հանրապետության կառավարության 2011 թվականի մարտի 10-ի “2012-2016 թվականներին ջրօգտագործողների ընկերություններին ընթացիկ դրամաշնորհների տեսքով  պետական ֆինանսական աջակցության տրամադրման գործընթացը կանոնակարգելու մասին”  N 398-Ն որոշման 3-րդ կետի 1-ին և 2-րդ ենթակետերով և Հայաստանի Հանրապետության կառավարության 2012 թվականի դեկտեմբերի 20-ի “Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին”  N 1616-Ն որոշման 19-րդ կետի 1-ին ենթակետով:
Ընթացիկ իրավիճակը և խնդիրները` 
Ջրօգտագործողների ընկերություններին ՀՀ պետական բյուջեով հատկացվող սուբսիդիաները հիմնականում տրվում են ընթացիկ ֆինանսական ճեղքվածքի մարման համար: 
Տվյալ բնագավառում իրականացվող քաղաքականությունը ոռոգման ծառայություններ մատուցող կազմակերպություններին ֆինանսական աջակցության տրամադրումն է` ֆինանսական ճեղքվածքի մարման նպատակով:
Կարգավորման նպատակը և բնույթը` Որոշման նախագծի կարգավորման նպատակը պայմանավորված է ըստ առանձին ջրօգտագործողների ընկերությունների պետական աջակցության տարանջատմամբ և տրամադրմամբ` հաշվի առնելով կանխատեսումային և պլանավորման  համապատասխան ցուցանիշները:
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունքը` Որոշման նախագծի ընդունմամբ կապահովվի համապատասխան ջրօգտագործողների ընկերությունների արդյունավետ ընթացիկ ֆինանսական գործունեությունը: 
ՀՀ տարածքային կառավարման նախարարության
 ջրային տնտեսության պետական կոմիտե
